
köft, alder nüt, dü selb vesti vnd Lüt vnd guter sond dann nah vnserm 
tode / ze Rehtem Aigen veruallen sin den obgenanten vnsern O ehamen 
Vogt Vlrichen von Mätsch dem Eltern, vnd Vogt Vlrichen von Mätsch 
dem Jüngern sim sune.vnd iren / erben ob si enwärint, A u n alle wider 
red, Vnd ist sunderlich berett, vnd bedingot, alle die w i l wir baidü 
lebint, alder vnser aintweders, das wir dann die Vesti vnd obgenanten 
Burg die alten Süns, noh die obgenanten Lüt noh Güter, nüt versetzen 
verköfen, noh verkümberen sollint in kaine wise, wir habint Liberben, 
alder wir sigin an / Liberben, vnd habint öch vnsern obgenanten 
O ehamen von Mätsch alsuss disü obgeschriben, artikel, Stuck, vnd 
ding vollfürt, vnd geuertgot ze B a l t z e r s in der Graf / schaft vor 
offem geriht mit vrtail vnd mit dem rehten, vnd mit alen Sachen als 
es wol kraft moht gehan, des ze vrkünd henkint wir baidü fro 
vrsell Gräuinne / von Werdenberg von Sangans, vnd ich Graf Johans 
von Werdenberg von Sangans ir Sune, vnserü Insigel an disen 
brief, vnd habint gebetten Graf R ü d o I f e n / v o n W e r d e n b e r g 
v o n S a n g a n s der des tages ze B a l t z e r s ze geriht sass an friger 
Lantstrass, vnd mit des hand dis Sachen, vnd ding volbraht wrdent als 
Reht vnd / vrtail geb, das er sin Insigel henk an disen brief, Wir obge-
nantü fro Vrsel Gräuinne von Werdenberg von Sangans habint öch 
gebotten vnsern vogt Graf Vlrichen / von Montfort, das er sin Insigel 
öch henki an disen brief. Ich obgenanter Graf R u d o l f von W e r 
d e n b e r g v o n S a n g a n s , vnd ich Graf Vlrich von Montfort / 
vergehin das dis Sachen vnd ding vollfürt wrdent vor offem geriht ze 
B a l t z e r s mit vrtail vnd mit dem Rehten, vnd mit vnsern handen, 
mit allen Sachen, als / es wol kraft moht gehan, won ich Graf R u 
d o l f v o n w e r d e n b e r g v o n S a n g a n s des selben tages ze 
geriht sass ze B a l t z e r s an friger Lantstrass, vnd ich Graf / Vlrich 
von Montfort des selben tages an dem selben geriht Rehter vogt was 
der obgenanten fro Vrsellen Gräuinnen von Werdenberg von Sangans 
geborn von / Vatz des alles ze vrkünd henkint wir baid herren vnserü 
Insigel an disen brief. Der geben, vnd ertailt ward ze B a l t z e r s , do 
man zalt von cristes / gebürt drüzehenhundert iar, vnd fünf vnd 
Sehtzig Jar A n dem Mäntag nah sant Virichs tag in dem Höw Manod - -

Übersetzung 

Wir Ursel, 2 Gräfin von Werdenberg von Sargans, geborene von 
Vaz 2 und ich Graf Johann von Werdenberg von Sargans3 ihr Sohn kün- • 


